
ПРЕСС-РЕЛИЗ 
 

10 желтоқсан         2021 жыл 
 

 «Қазақстан Халық жинақ банкі» акционерлік қоғамы (бұдан әрі – Банк) (Қазақстан 
Республикасы, А26М3К5, Алматы қ., Медеу ауданы, Әл-Фараби даңғ., 40-үй) Банктің 
Директорлар кеңесінің 2021 жылғы 02 желтоқсанда қабылдаған шешіміне сәйкес Банктің жай 
акцияларын (ISIN KZ000A0LE0S4) (бұдан әрі – Акциялар) және негізгі активі Банктің 
орналастырылған жай акциялары болып табылатын жаһандық депозитарлық қолхаттарды (ISIN 
(Reg.S) US46627J3023, ISIN (144A) US46627J2033) (бұдан әрі – ЖДҚ) (бұдан әрі бірге – Бағалы 
қағаздар деп аталады) сатып алуға өтінімдер/ өтініштер қабылдау 2021 жылғы 10 желтоқсанда 
аяқталғанын хабарлайды. Банктің 845 775 546 данадан аспайтын көлемде Акцияларды 
(және/немесе Банктің 40 (қырық) жай акциясына тең базалық актив мөлшерінің арақатынасын 
қолданғаннан кейін ЖДҚ-ның баламалы мөлшерін) сатып алу ниеті туралы 2021 жылғы  
02 желтоқсанда жарияланды.  

Банктің Бағалы қағаздарын сатып алу 2021 жылғы 03-09 желтоқсан аралығында 
ұйымдастырылмаған нарықта Қазақстан Республикасының аумағында Банктің жай акцияларын 
сатып алуға өтініштерді және өтінімдер кітабын құру арқылы кері сатып алу рәсімдерін жүргізу 
бойынша агенті ретінде Renaissance Securities (Cyprus) Limited тарта отырып, Банктің ЖДҚ 
сатып алуға өтінімдерді жинау жолымен, сондай-ақ 2021 жылғы 10 желтоқсанда Банк 
акцияларын сатып алу бойынша мамандандырылған сауда-саттық жүргізу арқылы 
ұйымдастырылған нарықта жүзеге асырылды. 

2021 жылғы 03-10 желтоқсан аралығындағы кезеңде жүргізілген іс-шаралар нәтижесінде 
Банк акционерлері/ЖДҚ ұстаушылары тарапанын 869 117 980 дана Бағалы қағаздарды сатып 
алуға өтінім берілді, соның ішінде 718 054 740 дана Акциялар және 3 776 581 дана ЖДҚ. 

Акционерлер/ЖДҚ ұстаушылар сатып алуға мәлімдеген Бағалы қағаздардың саны сатып 
алуға жарияланған Бағалы қағаздардың ең көп санынан асып түскенін ескере отырып, 
акционерлер/ЖДҚ ұстаушылар мәлімдеген осындай Бағалы қағаздар акционерлерден/ЖДҚ 
ұстаушылардан пропорционалды түрде сатып алынады.  

Сатып алынатын Бағалы қағаздар пропорциясының коэффициенті сатып алуға 
жарияланған Акциялардың жалпы санының (соның ішінде Банктің 40 (қырық) жай акциясына 
тең базалық актив санының арақатынасын қолданғаннан кейін ЖДҚ-ның баламалы саны) 
акционерлер/ЖДҚ ұстаушылар сатып алуға мәлімдеген Бағалы қағаздардың жалпы санына 
арақатынасы ретінде есептелген және 0,97314239 құрады.  

Осылайша, сатып алынатын Бағалы қағаздардың Пропорция коэффициентін қолдана 
отырып, Банк толық санға дейін аз жағына қарай дөңгелектеп 845 775 545 дана Бағалы 
қағаздарды сатып алады, соның ішінде 698 769 505 дана Акциялар және 3 675 151 дана ЖДҚ 
(толық ЖДҚ-ға дейін аз жағына қарай дөңгелектелді).   

Бағалы қағаздарды сатып алу Банк және Бағалы қағаздарды сатып алуға өтініш/өтінім 
берген акционерлер/ ЖДҚ ұстаушылар арасындағы Бағалы қағаздарды сатып алу-сату 
мәмілелері бойынша есеп айырысу аяқталғанға дейін жүзеге асырылатын болады. 

Сатып алынған Бағалы қағаздар меншікті сатып алынған акциялары ретінде сақталады. 
Банк сатып алған Бағалы қағаздар орналастырылған жағдайда, Қазақстан Республикасының 
заңнамасында белгіленген жарияланған, бірақ орналастырылмаған акцияларға қатысты 
стандартты рәсім қолданылатын болады.  

